
Cokorde Darma





titiang tambet pisan awinan duké alit tuara nyak masekolah. Yen mangkin titiang madué tanah bantas mréntahang tuara ja ketil. Pinganan tong ngisi potlot, yadin pét tuah pasasur sikut. "

Keto tuturné maduhan sambilanga limanné ngleserang cunguhné ané nu piung muah cekung. Cokorde Darma daweg mamirengang tuturné I Sadara lantas masahur sambilanga ngajengit tur ngesehang.

"To, to, to, to! Aasan kuping nirané ditu alih! Kuping nirané ané di kiwa mleketik ketes kapeleng baan jelemané ténénan."

Kanin I Jainuré rograg. Jeritan aduhané gigis sajan. Muncuk tumbaké lantas kaancit laut getihné make bros. Pamor tumbaké kadi mapulas urab barak, lumlum gading macengér mabo be sera bawang. Sesubané I Jainur nyeluat bangun, Cokorde Danna raris ngandika.

"Dija dini maan lakar mangalahang luh-luhé soroh né ngelah tanah. Eda ngadén gipih prajani maan ulian maidih-idihan! Iraga sing ja lakar buwung nemu bagia, Sadara! Liu nu musuhé ané sakti-sakti. Sakancan musuhe masih nu ada ané ageng muah alit-alit tur sugih. Apanga sing makadong-kadongan, jalan jani lautang majalan nyahjah désa!"


Ida makekalih lantas mamargi tan pararianan. I Sadara sedekan cuwat di duri cara anak nyuling wiréh botol beremé kaelep. Cokorde Darma raris mawuwus sambilang ngenjuang tanganné.

